-----Oprindelig meddelelse-----

Fra: Jens Helgi Toftum [mailto:jenst@fisk.fo]

Sendt: 27. august 2005 11.48

Til: Óli E. Heinesen

Cc: Andras Kristiansen

Emne: Fyrispurningurin nr. 100-4/2005

Skrivligur fyrispurningur frá Kára P. Højgaard, løgtingsmanni, til Bárð Nielsen, landsstýrismann viðvíkjandi sølum av fiskiloyvum (løgtingsmál nr. 100-4/2005)

Víst verður til teldupost tykkara frá 19.august 2005 í nevnda máli.

Fiskimálaráðið hevur ikki yvirlit, sum kann brúkast sum grundarlag fyri svari upp á spurning 1 og 2 um, hvussu nógvar sølur av fiskiloyvum eru framdar, og hvussu stóra peningaupphædd hesi loyvi eru seld fyri.

Lógin um vinnuligan fiskiskap heimilar í tveimum førum flyting av fiskiloyvum:

1) Fiskiloyvi kunnu flytast millum fiskifør í sambandi við flyting av veiðiloyvum eftir § 8 í lógini. Heimild er at loyva flyting av veiðuloyvi á annað fiskifar uttan veiðuloyvi. Treyt er, at fiskifarið, sum loyvi verður flutt frá, fer úr vinnuligum fiskiskapi. Talan er um varandi flyting av veiðuloyvum og fiskiloyvum. 

2) Fiskiloyvi kunnu avhendast millum fiskifør við heimild í §14 (fiskidagar) og §15 (kvotur).

Í báðum førum er uppgávan hjá Fiskimálaráðnum at tryggja, at ásettu treytirnar í lógini um vinnuligan fiskiskap og kunngerðum verða fylgdar. 

Umframt flytingar av fiskiloyvum eftir ásetingunum í lógini um vinnuligan fiskiskap, kunnu loyvi eisini verða flutt nýggjum eigara, tá fiskifør verða seld, ella tá feløg, ið eiga fiskifar, verða seld. Leiklutur Fiskimálaráðsins í slíkum málum er fáa váttan um at loyvini fylgja við, og annars at tryggja, at nýggju eigararnir lúka treytirnar í lógini fyri at eiga fiskifar undir føroyskum flaggi.

Vit hava ikki skráseting, sum kann brúkast sum grundarlag fyri at svara spurningi 1 og 2 frá Kára P. Højgaaard, løgtingsmanni, um, hvussu nógvar sølur av fiskiloyvum eru framdar og hvussu stórar upphæddir hesi loyvi eru seld fyri.

Íheft senda vit tó eitt yvirlit, sum vísir flytingar av veiðiloyvum og fiskirættindum eftir heimildunum í § 8 í lógini. 

Vinarlig heilsan

Jens Helgi Toftum
